
I K U S K E T A K 

UGARTE GORRIA 
(LA ISLA DESNUDA) 

Bolara onetan, zorionez, zen-
bait films ikusgarri betetsi ditugu, 
ta beren artean onenetakoa noski 
«Ugarte gorrian (La isla desnu-
da). 

Oarrarazi degunez, gora-bera 
aundiak arkitu ditugu aspaldi on-
tan saspigarren artean. Urte aul 
xamarrak igaro ditugu films onak 
ikusteko, bat edo beste kenduta, 
oso txarrak izan dira azkenengo 
urte auetakoak. Amerikak aspal-
ditik eztu dirua irabasteko zinea 
baizik egin; denbora-pasa ikus-
teko ez daude gaizki, baña ortik 
ez dira igaro geien-geienak. Ta, 
gaur, Europak daroa zantzoa, 
Suezi, Frantzi, Errusi ta Itali au-
rrenengo diralarik. Aipamen 
auek egiterakoan Españiko Ber-
langa eta Bardern ere goratu bea-
rrean gera. 

Egia esan, Ingmar Bergman-
en El séptimo sello-gandik onun-
tza ezta azaldu Uarte gorria be-
zelakorik, ta ori films oso onak 
ikusi ditugula oraingo eran. Oiek 
zenbait gauza berri dakarte sas-
pigarren artera. 

Ugarte gorria, Japondik dator-
kigu. Aurkezlari gutxi agertzen 
dira, ta beretatik lau bakarrik 
ixa lan guzia eramaten dutenak. 
Ez dira mintzatzen. Films mutu 
antzera egiña da, baña garraizi-
ren bat edo beste entzuten dira. 
Oiek ere oso gutxi. Mimikarekin 
baliatzen dira sentimentu eragille 
musika sakona dualarik. Folklo-
rezko agerpen batzuetan aurrak 
kantari ari dira. Ori da entzun 
genezakean guztia. Baña, ongi 
ulertzen da. 

Musika ederra du, baña foto-
grafiak ez dira txarragoak. Mu-
sika zaleak eta fotografi zaleak, 
oiegaitik bakarrik joan bear litza-
kez; ez dira damutuko. Maiz, 
musika bera bakarrik naikoa da 
biotz-ukitzeko, ta bestaldetik eza-

gun da fotografilari bikañetari-
koan eskua. Azalpen baikotzak 
aurraz ondo ikasiaren itxura du. 
Beltz-txurian dago ta ainbat me-
ritu geiago. Fotografi oien alde 
esan genezakean guzia gutxi da. 
Agiri danez, estetika legeak ondo 
estudiatua ibilli da zuzendari. 

Gaia ez da sakona. Gizarte 
gaia da, baña sakona ez bada ere, 
bai sakon eramana. Senar-emazte 
nekazariak bizi ziran bi semetxo-
kin, urik etzegon ugarte batean. 
Toki txiro aretan, nekegarri zi-
tzaien ogia irabastea. Auzoko li-
gorrera batelean joan bear izaten 
ziran uretara, ta ez bakarrik eda-
teko ta garbitzeko, baizik. legor-
tean soroetarako ere bai. 

Orrela azaltzen dituzte lau ur-
te- aroetako gora-bera ta arazo 
guziak. Arazo larriak. An ikus-
ten da gizajo batzueri ogia zen-
bat kostatzen zaien 

Bestaldetik, iñoiz auzoko erri-
ra joaten diranean, jauntxokeria 
agiri da, famili gizajoak ugarte 
gorrian trukez ordaintzat ainbes-
te kostatako uzta ematerakoan. 
Munduan zenbait orrelako gerta-
tzen dala jakiñak, ematen digu 
zer pentsa. 

Ala ere, itxaropentsu bizi ziran 
semeak aziaz. Nagusiena, egune-
ro joaten zan batelian eskolara. 
Beregan zuten gerorako itxarope-
na. Baña, naiez batek artuta, se-
me au, il-zorian jarri zan. Ordu 
larriak aiek. Films samingarri as-
ko ikusi ditut, iñoiz negar egite-
ko bezelakoak, baña nere akor-
duz emen bakarrik ixuri ditut ne-
re rnalkoak. 

Ez nijoa esatera gero zer gerta-
tu zan. Naiago det irakurleak 
bere begiz ikusi dezan. 

Jende gutxi joaten diran films 
oietakoa degu. Baña, benetako 
zinema zaledanari etzaio damu-
tuko Ugarte gorria (La isla des-
nuda) ikusi bearra. 

